
Sherifi o tlo hapa thepa ya 
khampani ka lebaka la sekoloto sa 
PAYE le VAT 

Tshwane, 10 Phato 2021 – Thepa ya GladAfrica Management Services e tla hapuwa ke sherifi 

ka mora hore Ditshebeletso tsa Lekgetho tsa Afrika Borwa (SARS) di fumane kahlolo ya ho 

nka mehato kgahlano le khampani ena ka mora hore e fane ka dikgutliso tsa PAYE le VAT 

ntle le tefo. 

Ho hloleha ho etsa ditefo tsena ho bakile hore ho be le sekoloto sa R88-million mme sena se 

ile sa fetisetswa ho sehlopha sa SARS se bitswang 'PAYE Rapid Response Team' se bileng le 

dipuisano tse mmalwa le molefalekgetho enwa pakeng tsa Motsheanong le Phato 2021. 

Le ha ho le jwalo, ho ile ha ntshuwa lengolo la kgapo kajeno la 10 Phato mme lona le tla latelwa 

ke ho hapuwa ha thepa ke sherifi. 

Khomishenara ya SARS Edward Kieswetter o boletse hore e nngwe ya maikemisetso a mawala 

a mokgatlo ke ho thafalletsa le ho etsa hore ditjeo e be tse hodimo bakeng sa balefalekgetho ba 

sa ikobeleng boitlamo ba bona ba tefo ya lekgetho ho sa natswe hore ke bomang. 

“SARS e se e hlokometse tlwaelo e ntseng e ja setsi ya dikhampani ya ho fana ka dikgutliso 

ntle le ho etsa ditefo tsa tsona. Ho se ikobele ho tjena ho keke ha mamellwa mme sena ke kotsi 

e kgolo thomong ya rona re le SARS ya ho bokella lekgetho. 

“Dikhampani le balaodi ba tsona ba tlameha ho hlokomela hore SARS e tla nka mehato yohle 

ya molao moo ho hlokehang ho netefatsa boikobelo le ho netefatsa hore ditefo tsa VAT le 

PAYE di a phethahatswa. Jwalo ka tumellano ya mokga wa boraro, PAYE e bokellwa ho tswa 

ho basebetsi boemong ba SARS mme ha e molemong wa khampani. Hore jwale sena se 

sebedisetswe mabaka a mang ntle le ho lefa sena ho SARS, ke tlolo ya molao.” ho rialo Mong. 

Kieswetter. 

Ho fumana lesedi le fetang lena, ikopanye le  SarsMedia@sars.gov.za 

